
EAJ-PNV Aiarak  Luiaondon hurbileko bulego bat sortzea proposatu du, Barrena kaleko hiri-berroneratzea bultzatzeko

· Ekimenak bizilagunei eraikinen birgaitze-prozesuan laguntzea eta auzoko bizi-kalitatea hobetzea du helburu

Aiaran, 2025eko otsailaren 20an. Aiarako Euzko Alderdi Jeltzaleak, EAJ-PNVk, hurbileko bulego bat sortzearen aldeko apustua egin du, Luiaondoko Barrena kaleko bizilagunei aholkuak eta laguntza emateko leihatila bakar gisa jardungo duena, etxebizitzak birgaitzeko eta ingurunea hirigintzaren aldetik leheneratzeko. Izan ere, 60ko hamarkadako eraikinak dituen auzoa da, eta berrikuntza integrala behar du, irisgarritasuna, energia-eraginkortasuna eta segurtasuna hobetzeko.
Gentza Alamillo EAJ-PNVren Aiarako bozeramaileak adierazi duenez, "eraikinak birgaitzea eta auzoak biziberritzea funtsezkoa da egoiliarrei bizi-kalitate hobea bermatzeko". Zehazki, Barrena kaleak 58 etxebizitza, 14 garaje, 6 trasteleku/biltegi eta bi merkataritza-lokal itxi ditu, bost jabe-erkidegotan banatuta. Auzoaren hiri-berroneratzea 2020an hasi zen, Udalak aparkaleku bat eraiki zuenean eraikinen atzealdean, EAJ-PNVren alkatetzapean. Laster, Luiaondoko Administrazio Batzarrak aurrealdean aurreikusitako esku-hartzea gauzatuko du, zerbitzuetan eta altzari publikoen instalazioan hobekuntzak eginez.
Hala ere, "EAJ-PNVtik azpimarratu nahi dugu birgaitzeak jarduera puntualetatik harago joan behar duela eta eraikinen hobekuntza integralari ekin behar diola, espazio osasungarriagoak, irisgarriagoak eta energetikoki eraginkorragoak sustatuz. Gainera, hezetasunik gabeko etxebizitzek asma edo erreuma bezalako gaixotasunen arriskua murrizten dute, irisgarritasun unibertsalak pertsona guztiei bizitza errazten die eta eraginkortasun energetiko hobeak berokuntzan eta hoztean aurreztea dakar", azaldu du Alamillok.






Aldaketa gidatzeko konpromiso instituzionala
EAJ-PNVk proposatu du Aiarako Udala ekimen horren buru izatea, Eusko Jaurlaritzarekin eta auzoko bizilagunekin koordinatuta, eredu arrakastatsuei jarraituz, hala nola Opengela, Euskadin dagoeneko udalen eta egoiliarren laguntzarekin funtzionatzen duen programa. Leihatila bakar gisa jarduten duten auzo-bulegoen bidez, posible da herritarrei laguntzea eraikinak zaharberritzen eta espazio publikoa hobetzen.
"Uste dugu garrantzitsua dela laguntza zuzena eta hurbila ematea, baliabide eta laguntza zuzenekin, eta, horretarako, auzoan bertan hurbileko bulego bat izateak auzotarrei prozesu konplexu honetan laguntzea erraztuko die, eta ahalik eta pertsona gehienek erabakiak hartzeko prozesuan parte hartzea ahalbidetuko du", azpimarratu du bozeramaile jeltzaleak.
Horregatik guztiagatik, EAJ-PNVk eskatzen diogu Aiarako Udalari has ditzala Eusko Jaurlaritzarekin behar diren kudeaketak ekimen hori nola sustatu aztertzeko, eta, jarduera-esparrua zehaztu ondoren, dei ditzala informazio-bilerak egoiliarrekin, beren auzoa biziberritzen inplikatzen direla bermatzeko.
"Ezin dugu onartu lidergo instituzionalik ezak gure auzoen hobekuntza geldiaraztea. EAJ-PNVtik lanean jarraituko dugu Luiaondok eta Aiara osoak hiri-eredu iraunkorrago, irisgarriago eta bizigarriago baterantz aurrera egin dezaten", amaitu du Gentza Alamillok.

